
Shri Shiva Vedapadastava or Shiva Vedapadastotram

శ్రీశివవేదపాదస్తోత్రమ్   అథవా శ్రీశివవేదపాదస్తవః

శ్రీజైమినిమహర్షిణా    ప్రణీతో
॥ అథ శ్రీవేదపాదస్తోత్రప్రారమ్భః    ॥
(॥ అథ వేదపాదస్తవప్రారమ్భః  ॥)

వక్రతుణ్డ  మహాకాయ కోటిసూర్యసమప్రభ  ।
నిర్విఘ్నం కురు మే దేవ సర్వకార్యేషు సర్వదా ॥ ౧॥
కుణ్డలీకృతనాగేన్ద్రం   ఖణ్డేన్దుకృతశేఖరమ్   ।
పిణ్డీకృతమహావిఘ్నం  ఢుణ్డిరాజం  నమామ్యహమ్ ॥ ౨॥
మాతామహమహాశైలం  మహస్తదపితామహమ్ ।
కారణం జగతాం వన్దే కణ్ఠాదుపరివారణమ్  ॥ ౩॥
ఋషయ ఊచుః -
పుణ్డరీకపురం  ప్రాప్య  జైమినిర్మునిసత్తమః  ।
కిం చకార మహాయోగీ నూతనో వక్తుమర్హసి  ॥ ౧॥
సూత ఉవాచ -

భగవాన్ జైమినిర్ధీమాన్పుణ్డరీకపురే    పురా ।
మహర్షిసిద్ధగన్ధర్వయక్షకిన్నరసేవితే    ॥ ౨॥
నృత్యద్భిరప్సరస్సఙ్ఘైర్దివ్యగానైశ్చ    శోభితే ।
నృత్యన్తం పరమీశానం దదర్శ సదసి ప్రభుమ్  ॥ ౩॥
ననామ దూరతో దృష్ట్వా  దణ్డవత్క్షితిమణ్డలే    ।
వపావుత్థాయ  దేవస్యతాణ్డవామృతమఙ్గలమ్  ॥౪॥ (పపా?వుత్థాయ ,తాణ్డవాఽమృతమాగలమ్ )

పార్శ్వస్థితాం  మహాదేవీం పశ్యన్తీం తస్య తాణ్డవమ్  ।
దృష్ట్వా  సుసంహృష్టమనాః  పపాత పురతో మునిః ॥ ౫॥
తతశ్శిష్యాస్సమాహూయ వేదశాస్త్రార్థపారగాన్   । (సర్వశాస్త్రార్థ  )
అగ్నికేశమకేశం చ సతయోగం చ మాధవమ్ ॥ ౬॥ (శతయాగం జటాధరమ్)

వక్రనాసం  సమిత్పాణిం ధూమగన్ధిం  కుశాసనమ్ ।
ఏతైస్సార్థం   మహాదేవం పూజయామాస జైమినిః  ॥ ౭॥ (ఏతైస్సార్ధమ్  )

తతోఽపి వేదవేదాన్తసారార్థం  తత్ప్రసాదతః ।
కృతాఞ్జలిరువాచేదం  వేదాన్తస్తవముత్తమమ్  ॥ ౮॥
శ్రీజైమినిరువాచ   -

ఓం విఘ్నేశవిధిమార్తాణ్డచన్ద్రేన్ద్రోపేన్ద్రవన్దిత      ।
నమో గణపతే తుభ్యం బ్రహ్మ ణాం బ్రహ్మణస్పతే  ॥ ౧॥ ఋ.౨.౬.౨౯
ఉమాకోమలహస్తాబ్జసమ్భావితలలాటికమ్  ।
హిరణ్యకుణ్డలం  వన్దే కుమారం పుష్క ॑రస్ర ॑జమ్ ॥ ౨॥ య. ౩౪.౧
శివం విష్ణోశ్చ  దుర్దర్శం  నరః కస్స్తోతుమర్హతి   ।
తస్మాన్మత్తస్స్తుతిస్సేయమ భ్రాద్వృష్టిరి  వాజని ॥ ౩॥ ఋ.౫.౬.౧౭
నమః శివాయ సామ్బాయ నమః శర్వాయ శమ్భవే ।
నమో నటాయ రుద్రాయ  సదస ॒స్పతయే ॒ నమః ॥ ౪॥ య. ౩.౨.౪.౪
పాదభిన్నాహిలోకాయమౌలిభిన్నాణ్డభిత్తయే  ।
భుజభ్రాన్తదిగన్తాయ   భ॒ూతానాం పతయే ॒ నమః ॥ ౫॥ య. ౧౧.౨.౧౯
క్వణన్నూపురయుగ్మాయ విలసత్కృత్తివాససే ।
ఫణీన్ద్రమేఖలాయాస్తు  పశూనాం పతయే ॒ నమః ॥ ౬॥ య. ౪.౫.౨.౧
కాలకాలాయ సోమాయయోగినే శూలపాణయే ।
అస్థిభూషాయ  శుద్ధాయ  జగ ॑తాం పతయే ॒ నమః ॥ ౭॥ య. ౪.౫.౨.౧
పాత్రే సర్వస్య జగతో నేత్రే సర్వదివౌకసామ్ ।
గోత్రాణాం  పతయే తుభ్యం క్షేత్రా ॑ణాం పతయే ॒ నమః ॑ ॥ ౮॥ య. ౪.౫.౨.౧
శఙ్కరాయ నమస్తుభ్యం మఙ్గలాయ  నమోఽస్తు తే ।
ధనానాం పతయే తుభ్యమన్నానాం పతయే ॒ నమః ॑ ॥ ౯॥ య. ౪.౫.౨.౧
అష్టాఙ్గయోగహృష్టాయ    క్లిష్టభక్తేష్టదాయినే     । (అష్టాఙ్గాయాతిహృష్టాయ   )

ఇష్టిఘ్నాస్తుతయూష్టాయ   పుష్టా ॑నాం పతయే ॒ నమః ॑ ॥ ౧౦॥ య. ౪.౫.౨.౧
(ఇష్టిఘ్నాయేష్టితుష్టాయ   )

పఞ్చభూతాధిపతయే కాలాధిపతయే నమః ।
నమ ఆత్మాధిపతయే ద॒ిశాం చ ॒ పతయే ॒ నమః ॥ ౧౧॥ య. ౪.౫.౨.౧
విశ్వకర్త్రే మహేశాయ విశ్వభర్త్రే పినాకినే ।

విశ్వహర్త్రేఽగ్నినేత్రాయ   వ॒ిశ్వరూపాయ వై నమః ॥ ౧౨॥ య. ౧౧.౧౦.౧౨
ఈశాన తే తత్పురుష నమోఘోరాయ తే సదా ।
వామదేవ నమస్తుభ్యం స ॒ద్యోజాతాయ వై నమః ॑ ॥౧౩॥య.౧౧.౧౦.౪౩ (నమస్తేఽస్తు)
భూతిభూషాయ భక్తానాం భీతిభఙ్గరతాయ  తే ।
నమో భవాయ భర్గాయ  నమో ర॒ుద్రాయ  మీ ॒ఢుషే ॥ ౧౪॥ య. ౧౦.౭.౮
సహస్రాఙ్గాయ   సామ్బాయ సహస్రాధీశ  తే నమః । (సహస్రాభీషవే  నమః )
సహస్రబాహవే  తుభ్యం సహస్రా ॒క్షాయ మీ ॒ఢుషే ॥ ౧౫॥ య। ౪.౫.౧.౩
సుకపోలాయ సోమాయ సులలాటాయ సుశ్రువే  । (సుభ్రువే )
సుదేహాయ నమస్తుభ్యం సుమృడీకాయ మ॒ీఢుషే ॥ ౧౬॥ ఋ.౨.౧.౨౬
భవక్లేశనిమిత్తోరుభయచ్ఛేదకృతే  సతామ్ । (భవక్లేశనిమిత్తాయ  భవచ్ఛేదకృతే)
నమస్తుభ్యమషాఢాయ సహమానాయ వ॒ేధసే ॑ ॥ ౧౭॥ ఋ. ౨.౬.౨౭
(నమస్తుభ్యమషాహ్ళాయ)

వన్దేఽహం  దేవమానన్దసన్దోహం   లాస్యసున్దరమ్  ।
సమస్తజగతాం నాథం సదస ॒స్పతిమద్భుతమ్ ॥ ౧౮॥ ఋ. ౧.౧.౩౫
సుజఙ్ఘం  సూదరం సూరుం సుకణ్ఠం  సోమభూషణమ్ । (సున్దరం  సూరుం)
సుగణ్డం  సుదృశం వన్దే సుగన్ధిం  పుష్టివర్ధనమ్   ॥ ౧౯॥ ఋ.౫.౪.౩౦
భిక్షాహారం హరిత్క్షౌమం  రక్షాభూషం క్షితిక్షమమ్ । (తక్షాభూషం)
యక్షేశేష్టం  నమామీశమక్షరం పరమం ప్ర ॒భుమ్ ॥ ౨౦॥ య. ౧౧.౧౦.౧౩ (పరమం
ప॒దమ్)

అర్ధాలకమవస్రార్ధమస్థ్యుత్పలదలస్రజమ్      ।

అర్ధ పుంలక్షణం వన్దే పురుషం కృష్ణ ॒పిఙ్గ ॑లమ్ ॥ ౨౧॥ య. ౧౧.౧౦.౧౨
సకృత్ప్రణతసంసారమహాసాగరతారకమ్ ।
ప్రణమామి  తమీశానం జగ ॑తస్త॒స్థుష  ॒స్పతిమ్ ॥ ౨౨॥ ఋ.౫.౫.౧౦
త్రాతారం  జగతామీశం దాతారం సర్వసమ్పదామ్ । (ధాతారం)
నేతారం మరుతాం వన్దే జేతార॒మపరాజితమ్ ॥ ౨౩॥ ఋ. ౪.౧.౧౮
తం త్వామన్తకహన్తారం వన్దే మన్దాకినీధరమ్  ।
తతాని విదధేయోఽయమిమాని ॒ త్రీణి  వి ॒ష్టపా  ॑ ॥ ౨౪॥ ఋ.౬.౬.౧౪ (విష్టపాన్ )
సర్వజ్ఞం  సర్వగం సర్వం కవిం వన్దే తమీశ్వరమ్ ।

యతశ్చ యజుషా సార్ధమృచః  ॒ సామా ॑ని జజ్ఞిరే  ॥ ౨౫॥ ఋ.౮.౪.౧౮ (సార్థమ్ )

భవన్తం సుదృశం వన్దే భూతభవ్యభవత్పతిమ్ । (భూతభవ్యభవన్తి చ)
త్యజన్తీతరకర్మాణియోవిశ్వా ॒భి వ॒ిపశ్యతి ॥౨౬॥ఋ.౮.౮.౪౫ (విశ్వా భువి పశ్యతి)
హరం సురనియన్తారం పరం తమహమానతః ।
యదాజ్ఞయా  జగత్సర్వం వ్యా ॒ప్య న॑ారాయణః స్థి ॑తః ॥ ౨౭॥ య. ౧౧.౧౦.౧౩
తం నమామి మహాదేవం యన్నియోగాదిదం జగత్ ।
కల్పాదౌ భగవాన్ ధాతా య॑థాపూ ॒ర్వమకల్పయత్ ॥ ౨౮॥ ఋ.౮.౮.౪౮
ఈశ్వరం తమహం వన్దే యస్య లిఙ్గమహర్నిశమ్  ।
యజన్తే సహ భార్యాభిరిన్ద్ర జ్యేష్ఠా ॒ మరుద్గణాః  ॥ ౨౯॥ ఋ ౨.౮.౯
నమామి తమిమం రుద్రం  యమభ్యర్చ్య సకృత్పురా ।
అవాపుస్స్వం స్వమైశ్వర్యం  దేవా ॑సః ॒ పూష ॑రాతయః ॥ ౩౦॥ ఋ. ౧.౨.౯
తం వన్దే దేవమీశానం యం శివం హృదయామ్బుజే ।
సతతం యతయః శాన్తాః స ॒ఞ్జానా నా ఉ ॒పాస ॑తే ॥ ౩౧॥ ఋ.౮.౮.౪౯
తదస్మై  సతతం కుర్మో నమః కమలకాన్తయే । (తదస్యై )
ఉమాకుచపదోరస్కాయా త॑ే రుద్ర శి ॒వాత ॒నూః ॥ ౩౨॥ య. ౪.౫.౧.౧
నమస్తే రుద్రభావాయ  నమస్తే రుద్రకేలయే  ।
నమస్తే రుద్రశాన్త్యై   చ నమస్తే రుద్రమ న్యవే ॥ ౩౩॥ య. ౪.౫.౧.౧
వేదాశ్చరథనిష్ఠాభ్యాం  పాదాభ్యాం త్రిపురాన్తక  । (క్షతాశ్వరథనిష్ఠాభ్యాం )
బాణకార్ముకయుక్తాభ్యాం బా ॒హుభ్యా ॑మ॒ుత త॒ే నమః ॑ ॥ ౩౪॥ య. ౪.౫.౧.౧
(కార్ముకహస్తాభ్యాం)
ఈశానం సకలారాధ్యం వన్దే సమ్పత్సమృద్ధిదమ్  ।

యస్య చాసీద్ధరిః  శస్త్రం  బ్ర ॒హ్మా భ॑వతి సార ॑థిః ॥ ౩౫॥ ఋ ౨.౩.౧
నమః పరశవే దేవ శూలాయానలరోచిషే ।
హర్యగ్నీన్ద్రాత్మనే  తుభ్యముతోత ఇష ॑వ॒ే నమః ॥ ౩౬॥ య ౪.౫.౧.౧
నమస్తే వాసుకిజ్యాయ విష్ఫారాయ చ శఙ్కర । 36 37 swapped in newer text

మహతే మేరురూపాయ నమస్తే అస్తు ॒ ధన్వనే ॥ ౩౭॥ య ౪.౫.౧.౧
సురేతరవధూహార హారిణీ హరయాని తే ।
అన్యాన్యస్త్రాణ్యహం  తూర్ణమి దం తేభ్యోకరం నమః ॥ ౩౮॥ ఋ. ౮.౩.౨౩
(తూర్ణమహం )

ధరాధరసుతాలీలా సరోజాహతబాహవే ।
తస్మై  తుభ్యమవోచామ నమో అస్మాం అవస్యవః ॑ ॥ ౩౯॥ ఋ ౧.౮.౬
రక్ష మామక్షమం క్షీణమక్షక్షతమశిక్షితమ్ ।
అనాథం దీనమాపన్నం దరిద్ర ॒న్నీల ॑లోహిత ॥ ౪౦॥ య. ౪.౫.౧౦.౧ (దరిద్రం
నీల ॑లోహిత)
దుర్ముఖం దుష్క్రియం దుష్టం  రక్షమామీశ దుర్దృశమ్  । (మాదృశం)
మాదృశానామహం న త్వదన్యం వి ॒న్దామి  రాధసే ॥ ౪౧॥ ఋ.౬.౨.౧౭ (రాయసే)
భవాఖ్యేనాగ్నినా శమ్భో రాగద్వేషమదార్చిషా ।
దయాలో దహ్యమానానామస్మాక ॑మవితా భ॑వ ॥ ౪౨॥ ఋ.౨.౫.౬
పరదారం పరావాసం పరవస్త్రం  పరాప్రియమ్  ।
హర పాహి పరాన్నం మాం పురునామన్ పురుష్టుత  ॥ ౪౩॥ ఋ.౬.౬.౨౪
లౌకికైర్యత్కృతం  పుష్టైర్నావమానం  సహామహే ।

దేవేశ తవ దాసేభ్యో భూరిదా ॒ భూరిదేహినః ॥ ౪౪॥ ఋ. ౩.౬.౩౦ (దానేభ్యో)
లోకానాముపపన్నానాం గర్విణామీశ పశ్యతామ్ ।
అస్మభ్యం క్షేత్రమాయుశ్చ  వసు ॑స్స్పా ॒ర్హం  తదాభర ॥ ౪౫॥ఋ.౬.౩.౪౯ (వసుస్సార్హం
తథా భర)
యాఞ్చాదౌ మహతీం లజ్జామస్మదీయాం  ఘృణానిధే ।
త్వమేవ వేత్సి నస్తూర్ణమిషం  స్తో ॒తృభ్య ఆభర ॥ ౪౬॥ఋ.౩.౮.౨౨ (నస్తూర్ణమివగ్ )

జాయామాతా పితా చాన్యే మాం ద్విషన్త్యమతిం కృశమ్ ।
దేహి మే మహతీం విద్యాం ర॒ాయా వ॑ిశ్వపుషా స ॒హ ॥ ౪౭॥ ఋ.౬.౨.౨౭ (విద్యాం
రాధా)

అదృష్టార్థేషు   సర్వేషు దృష్టార్థేష్వపి   కర్మసు ।

మేరుధన్వన్నశక్తేభ్యో బలం ॑ ధేహి త॒నూషు ॑ నః ॥ ౪౮॥ ఋ. ౩.౩.౨౨
లబ్ధానిష్టసహస్రస్య    నిత్యమిష్టవియోగినః  । (లబ్ధారిషసహస్రస్య  )
హృద్రోగం  మమ దేవేశ హరిమాణం చ నాశయ ॥ ౪౯॥ ఋ. ౧.౪.౮
యేయే రోగాః పిశాచా వా నరా దేవాశ్చ మామిహ ।
బాధన్తే దేవ తాన్ సర్వాన్ నిబా ॑ధ ॑స్వ మ ॒హాఁ అ ॑సి ॥ ౫౦॥ ఋ.౬.౪.౪౪ (మ ॒హానసి)
త్వమేవ రక్షితాస్మాకం నాన్యః కశ్చన విద్యతే ।
తస్మాత్స్వీకృత్య దేవేశ రక్షాణో బ్రహ్మణస్పతే  ॥ ౫౧॥ ఋ. ౧.౧.౩౪

shivavedapAdastotram.pdf 5



శ్రీశివవేదపాదస్తోత్రమ్   అథవా శ్రీశివవేదపాదస్తవః

త్వమేవోమాపతే మాతా త్వం పితా త్వం పితామహః ।
త్వమాయుస్త్వం మతిస్త్వం శ్రీరు త భ్రాతో త॑ నః ॒ సఖా ॑ ॥ ౫౨॥ ఋ. ౮.౮.౪౪
(భ్రాతోతమస్సఖా )

యతస్త్వమేవ దేవేశ కర్తా సర్వస్య కర్మణః ।
తతః క్షమస్వ తత్సర్వం యన్మయా దు ॑ష్కృతం కృతమ్ ॥ ౫౩॥ య. ౧౧.౧౦.౧
త్వత్సమో న ప్రభుత్వేన  ఫల్గుత్వేన  చ మత్సమః ।
అతో దేవ మహాదేవ త్వమస్మాకం తవస్మసి ॥ ౫౪॥ ఋ.౬.౬.౨౦ (తవస్తసి)
సుస్మితం భస్మగౌరాఙ్గం  తరుణాదిత్యవిగ్రహమ్  । (సుస్థితం )
ప్రసన్నవదనం  సౌమ్యం గాయేద్వా మనసా గిరా ॥౫౫॥ఋ.౬.౪.౪ (నమసా,మనసా)

ఏష ఏవ వరోస్మాకం నృత్యన్తన్త్వాం  సభాపతే ।
(ఏష ఏవతు సోఽస్మాకం నృత్యన్తం  త్వావభాసతే ।)
లోకయన్తముమాకాన్తం పశ్యేమ శ॒రదః శ॒తమ్ ॥ ౫౬॥ ఋ.౫.౫.౧౧
అరోగిణో మహాభాగా విద్వాంసశ్చ బహుశ్రుతాః  ।
భవన్తి త్వత్ప్రసాదేన జీవేమ శ॒రదః శ॒తమ్ ॥ ౫౭॥ ఋ. ౫.౫.౧౧ (భగవన్
త్వత్ప్రసాదేన)
సదా చ బన్ధుభిస్సార్ధం   త్వదీయం తాణ్డవామృతమ్  । (బన్ధుభిస్సార్థం  )
(పిబతః కామమీశానం దదామ శ॒రదః శ॒తమ్ ॥)

పిబన్తః కామమీశాన నన్దా ॑మ శ॒రదః శ॒తమ్ ॥ ౫౮॥ య. ౧౧.౪.౪౨
దేవదేవ మహాదేవ త్వదీయాఙ్ఘ్రిసరోరుహమ్  ।

కామం మధుమయం పీత్వా మోదా ॑మ శ॒రదః శ॒తమ్ ॥ ౫౯॥ య. ౧౧.౪.౪౨
కీటా నాగాః పిశాచా వా యే వా కే వా భవే భవే ।
తవ దాసా మహాదేవ భవామ శ॒రదః శ॒తమ్ ॥ ౬౦॥ య. ౧౧.౪.౪౨
సభాయామీశ తే దివ్యం నృత్యవాద్యకలస్వనమ్ । (నృత్తవాద్య)
శ్రవణాభ్యాం  మహాదేవ శ‍ృణవామ శ॒రదః శ॒తమ్ ॥ ౬౧॥ య. ౧౧.౪.౪౨
స్మృతిమాత్రేణ  సంసారవినాశనకరాణి తే ।
నామాని తవ దివ్యాని ప్రబ్ర  ॑వామ శ॒రదః శ॒తమ్ ॥ ౬౨॥ య. ౧౧.౪.౪౨
ఇషుసన్ధానమాత్రేణ   దగ్ధత్రిపుర   ధూర్జటే  ।

ఆధిభిర్వ్యాధిభిర్నిత్యమజీతాస్స్యామ శ॒రదః శ॒తమ్ ॥ ౬౩॥ య. ౧౧.౪.౪౨
చారుచామీకరాభాసం గౌరీకుచపదోరసమ్ ।

కదాను లోకయిష్యామి యువా ॑నం వ॒ిశ్పతిం క॒విమ్ ॥ ౬౪॥ ఋ. ౬.౩.౧౪(
కదానులోపయిష్యామి, విశ్రుతం  కవిమ్)

ప్రమథేన్ద్రావృతం   ప్రీతవదనం  ప్రియభాషిణమ్  ।
సేవిష్యేఽహం కదా సామ్బ సు ॒భాసం ॑ శు ॒క్రశో  ॑చిషమ్ ॥౬౫॥ఋ.౬.౨.౧౨ (సామ్బం)
బహ్వేనసం మామకృతపుణ్యలేశం చ దుర్మతిమ్ ।
స్వీకరిష్యతి కిన్త్వీశో నీల ॑గ్రీవో  విలో ॑హితః ॥ ౬౬॥ య. ౪.౫.౧
కాలశూలానలాసక్తభీతివ్యాకులమానసమ్ । (కాలశూరానలాసక్త)
(కదాను రక్ష్యతీశో మాం తు సుగ్రీవో  అవానతః ॥)

కదా ను ద్రక్ష్యతీశో  మాం తువి ॒గ్రీవో  అనా ॑నతః ॥ ౬౭॥ ఋ.౬.౪.౪౫
గాయకాయూయమాయాతయది రాయాదిలిప్సవః ।
ధనదస్య సఖేశోయముపాస్మై  గాయతా నరః ॥ ౬౮॥ ఋ. ౬.౭.౩౬
(సఖేసాయముపాస్మై )
ఆగచ్ఛత సఖాయో మేయదియూయం ముముక్షవః ।
స్తుతేశమేవం ముక్తయర్థమే  ॒షవిప్రై ర॒భిష్టు ॑తః ॥ ౬౯॥ ఋ.౬.౭.౨౧ (స్తుతేశమేనం)
పదే పదే పదే దేవపదం నః సేత్స్యతి ధ్రువమ్  । (స్నేహ్యతి)
ప్రదక్షిణం  ప్రకురుతమధ్యక్షం  ధర్మణామిమమ్॥౭౦॥ఋ.౬.౩.౩౩ (ప్రకుర్వీతమధ్యక్షం )
సర్వం కార్యం యువాభ్యాం హి సుకృతం సుహృదౌ మమ ।
అఞ్జలిం  కురుతం హస్తౌ ర॒ుద్రాయ  స్థి ॒రధన్వినే ॥ ౭౧॥ య. ౧౦.౮.౮
మన్మూర్ధన్  మరుతామూర్ధ్వం  భవం చన్ద్రార్ధమూర్ధజమ్    । (యన్మూర్ధం )
మూర్ధఘ్నం  చ చతుర్మూర్ధ్నో  న॒మ॒స్యా క॑ల్మలీ ॒కిన ॑మ్ ॥ ౭౨॥ ఋ. ౨.౭.౧౭
(మరుతామూర్ధ్వం  కల్మనీకినమ్)

నయనే నయనోద్భూతదహనాలీఢమన్మథమ్ । (దమనా)

పశ్యన్తం తరుణం సౌమ్యం భ్రాజ  ॑మానం హిర ॒ణ్మయమ్ ॥ ౭౩॥ ఋ.౬.౭.౨౫
సభాయాం శూలినస్సన్ధ్యానృత్తవాద్యస్వనామృతమ్  ।

కర్ణౌ తూర్ణం  యథాకామం పా ॒తం గ॒ౌరా వ॒ివేరిణే ॥ ౭౪॥ ఋ.౬.౬.౧౦
నాసికే వాసుకిశ్వాసవాసితాభాసితోరసమ్ ।
ఘ్రాయతం  గరలగ్రీవమస్మ భ్యం శర్మ యచ్ఛతమ్ ॥ ౭౫॥ ఋ. ౧.౧.౩౩
స్వస్త్యస్తు సుఖితే జిహ్వే విద్యాదాతురుమాపతేః । (సఖి తే)
స్తవముచ్చతరం బ్రూహి  జయ ॑తామివ దున్దు ॒భిః ॥ ౭౬॥ ఋ. ౧.౨.౨౫

చేతఃపోత న శోచస్త్వం నిన్ద్యం  విన్దాఖిలం  జగత్ ।
అస్య నృత్తామృతం శమ్భోర్గౌ ॒రో న తృ ॑షి ॒తః పిబ ॥ ౭౭॥ ఋ. ౧.౧.౩౦
సుగన్ధిం  సుఖసంస్పర్శం కామదం సోమభూషణమ్ ।

గాఢమాలిఙ్గ మచ్చిత్తయోషా జ॒ారమివ ప్రి ॒యమ్ ॥ ౭౮॥ ఋ.౬.౮.౨౨
మహామయూఖాయ మహాభుజాయ
మహాశరీరాయ మహామ్బరాయ ।
మహాకిరీటాయ మహేశ్వరాయ
మ ॒హోమహీం సుష్టు ॒తిమీరయామి ॥ ౭౯॥ ఋ. ౨.౭.౧౭ (మహోమహాయ
సుష్టుతమీరయామి )

యథా కథఞ్చిద్రచితాభిరీశ
ప్రసాదతశ్చారుభిరాదరేణ  ।
ప్రపూజయామస్స్తుతిభిర్మహేశ 
మషాఢముగ్రం  సహమానమాభిః ॥ ౮౦॥ ఋ. ౪.౬.౪
నమశ్శివాయ త్రిపురాన్తకాయ
జగత్త్రయేశాయ  దిగమ్బరాయ । (జగత్త్రయీశాయ )

నమోఽస్తు ముఖ్యాయ హరాయ శమ్భో (హరాయభూయో)

నమో జఘ ॒న్యాయ చ ॒ బుధ్నియాయ చ ॥ ౮౧॥ య. ౪.౫.౬
నమోఽవికారాయ వికారిణే తే (నమో వికారాయ)

నమో భవాయాస్తు భవోద్భవాయ ।
బహు ప్రజాత్యన్త  విచిత్రరూపా
యతః ప్రసూ  ॒తా జ ॒గతః ప్రసూ  ॑తీ ॥ ౮౨॥ య. ౧౧.౧౦.౧
తస్మై  సురేశోరుకిరీటనానా-

రత్నావృతాష్టాపదవిష్టరాయ   ।
భస్మాఙ్గరాగాయ  నమః పరస్మై
యస్మాత్పరం నాపరమస్తి॒ కిఞ్చి ॑త్ ॥ ౮౩॥ య. ౧౧.౧౦.౧౨
సర్పాధిరాజౌషధినాథయుద్ధ -
క్షుభ్యజ్జటామణ్డలగహ్వరాయ   ।
తుభ్యం నమస్సున్దరతాణ్డవాయ 
యస్మిన్నిదꣳసం చ ॒ విచైతి  సర్వమ్ ॥ ౮౪॥ య. ౧౦.౧.౧౧
మురారినేత్రార్చితపాదపద్మ -

ముమాఙ్ఘ్రిలాక్షాపరిరక్తపాణిమ్  । (లాక్షారససక్తపాణిమ్)

నమామి దేవం విషనీలకణ్ఠం
హి ॑రణ్యదన్తం శుచివర్ణమా రాత్ ॥ ౮౫॥ ఋ. ౩.౬.౧౪
నమామి నిత్యం త్రిపురారిమేనం
యమాన్తకం షణ్ముఖతాతమీశమ్ ।
లలాటనేత్రార్దితపుష్పచాపం 
విశ్వం పురాణం తమసః ॒ పరస్తాత్ ॥ ౮౬॥ య. ౧౧.౧౦.౧
అనన్తమవ్యక్తమచిన్త్యమేకం
హరన్తమాశామ్బరమమ్బరాఙ్గమ్  ।
అజం పురాణం ప్రణమామి యోఽయ-

మ ॒ణోరణీయాన్మహతో మ ॑హీయాన్ ॥ ౮౭॥ య. ౧౦.౧౦.౧౧
అన్తస్థమాత్మానమజం  న దృష్ట్వా
భ్రమన్తి మూఢా గిరిగహ్వరేషు ।
పశ్చాదుదక్దక్షిణతః  పురస్తా ॑-
ద॒ధస్వి ॑దా ॒సీ దు ॒పరి స్విదాసీ౩త్ ॥ ౮౮॥ ఋ.౮.౭.౧౭
ఇమం నమామీశ్వరమిన్దుమౌలిం
శివం మహానన్దమశోకదుఃఖమ్  ।
హృదమ్బుజే తిష్ఠతి  యః పరాత్మా
ప॒రీత్య సర్వాః ప్ర ॒దిశో ॒ దిశశ్చ ॥ ౮౯॥ య. ౧౧.౧౦.౧
రాగాదికాపథ్యసముద్భవేన
భగ్నం భవాఖ్యేన మహామయేన ।
విలోక్య మాం పాలయ చన్ద్రమౌలే
భ॒ిషక్త॑మన్త్వా భ॒ిషజాం శ‍ృణోమి ॥ ౯౦॥ ఋ.౨.౭.౧౬
దుఃఖామ్బురాశిం సుఖలేశహీన-
మస్పృష్టపుణ్యం  బహుపాతకం మామ్ ।
మృత్యోః కరస్థం  భవసర్పభీతం (భవ రక్శ బీతం)
ప॒శ్చాత్పురస్తా ॑దధరాదుదక్తాత్ ॥ ౯౧॥ ఋ.౮.౪.౯
గిరీన్ద్రజాచారుముఖావలోక -
సుశీతయా దేవ తవైవ  దృష్ట్యా  । (సుగీతయా చారు)

వయం దయాపూరితయైవ  తూర్ణ -

మ ॒పో ననావా దురి ॒తా త॑రేమ ॥ ౯౨॥ ఋ.౫.౧.౧౨
అపారసంసారసముద్రమధ్యే
నిమగ్నముత్క్రోశమనల్పరాగమ్ ।
మామక్షయం పాహి మహేశ జుష్ట - (మామక్షమం)
మోజిష్ఠయా  ॒ దక్షిణయైవరా తిమ్ ॥ ౯౩॥ ఋ.౨.౪.౮
స్మరన్ పురా సఞ్చితపాతకాని
ఖరం యమస్యాభిముఖం యమారే ।
బిభేమి మే దేహి యథేష్టమాయు -

ర్యది క్షి ॒తాయుర్యది వా ॒ పరేతః ॥ ౯౪॥ ఋ.౮.౮.౧౯
సుగన్ధిభిః  సున్దరభస్మగౌరై  - (సుగన్ధగస్సున్దర  )
రనన్తభోగైర్మృదులైరఘోరైః    ।
ఇమం కదాలిఙ్గతి  మాం పినాకీ
స్థి ॒రేభిరఙ్గైః  ॑ పురురూప ఉ ॒గ్రః  ॥ ౯౫॥ ఋ.౨.౭.౧౭
క్రోశన్తమీశః   పతితం భవాబ్ధౌ
నాగాస్యమణ్డూకమివాతిభీతమ్  ।
కదా ను మాం రక్ష్యతి దేవదేవో
హిరణ్యరూపః స ॒హిర ॑ణ్యసన్దృక్  ॥ ౯౬॥ ఋ.౨.౭.౨౩
చారుస్మితం చన్ద్రకలావతంసం
గౌరీకటాక్షార్హమయుగ్మనేత్రమ్   ।
ఆలోకయిష్యామి కదా ను దేవ-
మాదిత్యవర్ణం  తమసః ॒ పరస్తాత్ ॥ ౯౭॥ య. ౧౧.౩.౧౩.౧
ఆగచ్ఛతాత్రాశు  ముముక్షవో యే
యూయం శివం చిన్తయతోఽన్తరబ్జే । (చిన్తయతాన్తరబ్జే )
ధ్యాయన్తి ముక్త్యర్థమిమం  హి నిత్యం
వేదాన్తవి ॒జ్ఞాన సుని ॑శ్చితా ॒ర్థాః  ॥ ౯౮॥ య. ౧౦.౧౦.౧౧
ఆయాతయూయం భువనాధిపత్య-
కామా మహేశం సకృదర్చయధ్వమ్ ।
ఏనం పురాభ్యర్చ్య హిరణ్యగర్భో
భూతస్య జ॒ాతః పతిరేక ఆసీత్ ॥ ౯౯॥ ఋ.౮.౭.౩
యే కామయన్తే విపులాం శ్రియం  తే

శ్రీకణ్ఠమేనం   సకృదానమన్తామ్ ।
శ్రీమానయం  శ్రీపతివన్ద్యపాదః 
శ్రీ ॒ణాముదా ॒రో ధ ॒రుణోరయీణామ్ ॥ ౧౦౦॥ ఋ. ౭.౮.౨౮
సుపుత్రకామా  అపి యే మనుష్యా
యువానమేనం గిరిశం యజన్తామ్ ।
యతస్స్వయమ్భూర్జగతాం  విధాతా
హిరణ్యగ ॒ర్భః సమ ॑వర్త॒తాగ్రే ॑ ॥ ౧౦౧॥ ఋ.౮.౭.౩
అలం కిముక్తైర్బహుభిస్సమీహితం  (సమీరితం)
సమస్తమస్యాశ్రయణేన  సిధ్యతి ।
పురైనమాశ్రిత్య   హి కుమ్భసమ్భవో
దివా న నక్తం పలి॒తో ఇవా ॑జని ॥ ౧౦౨॥ ఋ.౨.౨.౧౩ (దివా న సక్తం)
అన్యత్పరిత్యజ్య మమాక్షిభృఙ్గౌ (భృఙ్గాః )
సర్వం సదైనం  శివమాశ్రయేథామ్  । (శివమాశ్రయధ్వమ్ )

ఆమోదవానేష మృదుశ్శివోఽయం
స్వా ॒దుష్కి ॑ల॒ాయం మధు ॑మాం ఉ ॒తాయమ్ ॥ ౧౦౩॥ ఋ. ౪.౭.౩౦
భవిష్యసి త్వం ప్రతిమానహీనో  (ప్రతిమావిహీనా )

వినిర్జితాఽశేషనరామరా  చ ।
నమోఽస్తు తే వాణి మహేశమేనం
స్తు ॒హి శ్రు ॒తం గ ॑ర్త॒సదం యువా ॑నమ్ ॥ ౧౦౪॥ ఋ.౨.౭.౧౮
యద్యన్మనశ్చిన్తయసి త్వమిష్టం
తత్తద్భవిష్యత్యఖిలం ధ్రువం  తే ।
దుఃఖే నివృత్తేః విషయే కదాచి- (నివృత్తిర్విషయే)

ద్యక్ష్వామ ॒హే స॑ౌమనసాయ ॑ ర॒ుద్రమ్  ॥ ౧౦౫॥ ఋ. ౪.౨.౧౯
అజ్ఞానయోగాదపచారకర్మ
యత్పూర్వమస్మాభిరనుష్ఠితం  తే ।
తద్దేవ  సోఢ్వా సకలం దయాలో
ప॒ితేవ పు ॒త్రాన్ప్రతి  నో జుషస్వ ॥ ౧౦౬॥ ఋ.౫.౪.౨౧
సంసారాఖ్యక్రుద్ధసర్పేణ   తీవ్రైః
రాగద్వేషోన్మాదలోభాదిదన్తైః  ।
దష్టం  దృష్ట్వా  మాం దయాలుః పినాకీ

ద॒ేవస్త్రా ॒తా త్రా ॑యతామప్ర ॑యచ్ఛన్ ॥ ౧౦౭॥ ఋ. ౧.౭.౨౪
ఇత్యుక్త్వాన్తే  యత్సమాధేర్నమన్తో (యత్సమాధేర్న మన్త్రో )

రుద్రాద్యాస్త్వాం  యాన్తి జన్మాహిదష్టాః  । (రుద్రం  ధ్యాత్వా)
సన్తో నీలగ్రీవసూత్రాత్మనాహం   (నీలగ్రీవమన్త్రాత్మనాహం  )
తత్త్వాయామి ॒ బ్రహ్మ ణాం వన్ద ॑మానః ॥ ౧౦౮॥ ఋ. ౧.౨.౧౫
భవాతిభీషణజ్వరేణ పీడితాన్ మహాభయాన-
శేషపాతకాలయానదూరకాలలోచనాన్ ।
అనాథనాథ తే కరేణ భేషజేన కాలహన్ను-
దూషణో వ॒సో మ ॒హే మృ ॒శస్వ శూర రాధసే ॥ ౧౦౯॥ ఋ.౬.౫.౯
జయేమ యేన సర్వమేతదిష్టమష్టదిగ్గజం  
భువః స్థలం  నభః స్థలం  దివఃస్థలం  చ తద్గతమ్  ।
య ఏష సర్వదేవదానవానతః సభాపతిః
స నో దదాతు ॒ తం ర॒యిం ర॒యిం ప॒ిశఙ్గ ॑సదృశమ్ ॥ ౧౧౦॥ ఋ. ౮.౮.౧౦
(పిశఙ్గసన్ధృతం  )
నమో భవాయ తే హరాయభూతిభాసితోరసే
నమో మృడాయ తే హరాయభూతభీతిభఙ్గినే  ।
(నమో భవారయే భవార్తిభీతిభఙ్గదాయినే  ।)
నమశ్శివాయ విశ్వరూపశాశ్వతాయ శూలినే
న యస్య ॑ హ॒న్యతే సఖా ॒ న జ॑ీయతే కదా ॑చన ॥ ౧౧౧॥ ఋ.౮.౮.౧౦
సురపతిపతయే నమో నమః
క్షితిపతిపతయే నమో నమః ప్రజాపతిపతయే  ।
నమో నమోఽమ్బికాపతయే
ఉమాపతయే పశుపతయే నమో నమః ॥ ౧౧౨॥ య. ౧౧.౧౦.౨౨
వినాయకం వన్దనమస్తకాహతి -
ప్రణామసఙ్ఘుష్టసమస్తవిష్టపమ్     ।
నమామి నిత్యం ప్రణతార్తినాశనం
క॒విం కవీ ॒నాముపమశ్ర ॑వస్తమమ్ ॥ ౧౧౩॥ ఋ.౨.౬.౨౬
దేవాయుద్ధే యాగే విప్రాః
స్వీయాం సిద్ధిం  హ్వాయన్ హ్వాయన్ । (హ్వాయం హ్వాయమ్)

యం సిద్ధ్యన్తి   స్కన్దం  వన్దే

సుబ్రహ్మ ణ్యోꣳ సుబ్రహ్మ ణ్యోమ్ ॥ ౧౧౪॥ య. ౧౧.౧.౧౨.౩
నమశ్శివాయై జగదమ్బికాయై
శివప్రియాయై  శివవిగ్రహాయై  ।
సముద్బభూవాద్రిపతేస్సుతాయై
చతు ॑ష్కవర్దాయువ తిస్సు ॒పేశాః ॑ ॥ ౧౧౫॥ ఋ.౮.౬.౧౬ (చతు ॑ష్కపర్ద్రా )
హిరణ్యవర్ణాం  మణినూపురాఙ్ఘ్రిం
ప్రసన్నవక్త్రాంశుకపద్మహస్తామ్   ।
విశాలనేత్రాం  ప్రణమామి  గౌరీం
వ॒చ॒ో విదం వాచ ॑ముదీరయన్తీమ్ ॥ ౧౧౬॥ ఋ.౬.౭.౮
నమామి మేనాతనయామమేయా-

ముమామిమాం మానవతీం చ మాన్యామ్ ।
కరోతియాభూతిసితౌ స్తనౌ ద్వౌ
ప్రియం  సఖా ॑యం పరిషస్వజానా ॥ ౧౧౭॥ ఋ ౫.౧.౧౯
కాన్తాముమాకాన్త నితాన్తకాన్తి- (కాన్తామిమాం కాన్త)
భ్రాన్తాముపాన్తానతహర్యజేన్ద్రామ్   । (భ్రాన్తాముమాం  తాం)
నతోస్మియాస్తే గిరిశస్య పార్శ్వే (నకోస్మియాస్తే)
విశ్వాని ద॒ేవీ భువనాభిచక్ష్యా ॑ ॥ ౧౧౮॥ ఋ. ౧.౬.౨౫
వన్దే గౌరీం తుఙ్గపీనస్తనీం  త్వాం (తాం)
చన్ద్రాచూడాం  శ్లిష్టసర్వాఙ్గరాగామ్    । (చన్ద్రాపీడాం  మృష్టసర్వాఙ్గరాగామ్  )

ఏషా దేవీ ప్రాణినామన్తరాత్మా
ద॒ేవం ద॑ేవం రాధసే చ॒ోదయన్తీమ్ ॥ ౧౧౯॥ ఋ.౫.౫.౨౬
ఏనాం వన్దే దీనరక్షావినోదా-

మేనాం కన్యామానతానన్దదాత్రీమ్   ।
యావిద్యానాం మఙ్లానాం  చ వాచా-

మే ॒షా న॒ేత్రీ రాధసస్సూ ॒నృతానామ్ ॥ ౧౨౦॥ ఋ.౫.౫.౨౩
భవాభిభీతోరుభయాపహన్త్రి (భవానుభూతోరుభయాపహన్త్రీం )
భవాని భోగ్యాభరణైకభోగైః   । (భవానుభాగాభరణైకభోగీ )
శ్రియం  పరాం దేహి శివప్రియే  నో (మే)

యయాతి విశ్వా ॑ దురి ॒తా తరేమ ॥ ౧౨౧॥ ఋ.౬.౩.౨౮
శివే కథం త్వం స్తుతిభిస్తు గీయసే (మతిభిస్తు)

జగత్త్రయీ  కేలిరయం శివః పతిః । (జగత్కృతిః)
హరిస్తు దాసోఽనుచరేన్దిరా  శచీ
సరస్వతీ వా సు ॒భగాద॒దిర్వసు ॥ ౧౨౨॥ ఋ.౬.౨.౪
ఇమం స్తవం జైమినినా  ప్రచోదితం  (సమీరితం)
ద్విజోత్తమో యః పఠతీశభక్తితః ।
తమిష్టవాక్సిద్ధిమతిశ్రియః    పరం (తమిష్టవాక్సిద్ధిమతిద్యుతిశ్రియః   )
పరిష్వజన్తే॒ జన ॑యో ॒ యథా ॒మతిమ్ ॥ ౧౨౩॥ ఋ. ౭.౮.౨౪
మహీపతిర్యస్తు యుయుత్సురాదరా-

దిదం పఠత్యాశు తథైవ  సాదరాత్ ।
(మహీపతిర్యస్తు యుయుత్సురాదరాదిమం
పఠత్యస్య తథైవ  సున్దరమ్  ।)
ప్రయాన్తి  వా శీఘ్రమథాన్తకాన్తికం  (శీఘ్రమథాన్తకం )
భియం పరం దధాన॒ా హృదయేషు ॒ శత్ర ॑వః ॥ ౧౨౪॥ ఋ.౮.౩.౧౯
త్రైవర్ణికేష్వన్యతమో   య ఏనం
నిత్యం కదాచిత్ పఠతీశభక్తితః ।
కలేవరాన్తే శివపార్శ్వవర్తీ
నిరఞ్జ ॒నః సామ్యముపై ॑తి ద॒ివ్యమ్ ॥ ౧౨౫॥ ముణ్డకోపనిషది .౫౦
లభన్తే పఠన్తో మతిం బుద్ధికామా
లభన్తే చిరాయుస్తథాఽఽయుష్యకామాః ।
లభన్తే తథైవ  శ్రియం  పుష్టికామా  (లభన్తే పఠన్తః శ్రియం )
ల ॒భ॒న్తే ॒ హ॒ పుత్రాఁల్లభన్తే   ॑ హ పౌ ॒త్రాన్  ॥ ౧౨౬॥ ఋ.౯.౧౦
సూత ఉవాచ -

ఇత్యనేన స్తవేనేశం స్తుత్వాసౌ జైమినిర్మునిః  ।
స్నేహాశ్రుపూర్ణనయనః   ప్రణనామ  సభాపతిమ్ ॥ ౧౨౭॥
ముహుర్ముహుః పిబన్నీశ-తాణ్డవామృతమాగలమ్  ।
సర్వాన్ కామానవాప్యాన్తే గాణపత్యమవాప సః ॥ ౧౨౮॥
పాదం వాప్యర్ధపాదం  వా శ్లోకం  శ్లోకార్ధమేవ   వా ।
యస్తు వాచయతే నిత్యం సమోక్షమధిగచ్ఛతి ॥ ౧౨౯॥
వేదః శివః శివో వేదో వేదాధ్యాయీ సదాశివః ।

14 sanskritdocuments.org



శ్రీశివవేదపాదస్తోత్రమ్   అథవా శ్రీశివవేదపాదస్తవః

తస్మాత్సర్వప్రయత్నేన  వేదాధ్యాయినమర్చయేత్ ॥ ౧౩౦॥
అధీతవిస్మృతో వేదో వేదపాదస్తవం పఠన్ ।
స చతుర్వేదసాహస్రపారాయణఫలం  లభేత్ ॥ ౧౩౧॥
కృపాసముద్రం  సుముఖం త్రినేత్రం 

జటాధరం పార్వతివామభాగమ్ ।
సదాశివం రుద్రమనన్తరూపం

విశ్వేశ్వరం త్వాం హృది భావయామి ॥ ౧౩౨॥
ఆనన్దనృత్యసమయే  నటనాయకస్య

పాదారవిన్దమణినూపురశిఞ్జితాని   ।
ఆనన్దయన్తి  మదయన్తి విమోహయన్తి

రోమాఞ్చయన్తి నయనాని కృతార్థయన్తి  ॥ ౧౩౩॥
అతిభీషణ-కటుభాషణ-యమకిఙ్కర-పటలీ-
కృతతాడన-పరిపీడన-మరణాగమ-సమయే ।

ఉమయా సహ మమ చేతసి యమ-శాసన-నివసన్
హర శఙ్కర శివ శఙ్కర హర మే హర దురితమ్ ॥ ౧౩౪॥

ఇతి శ్రీజైమినిమహర్షిణా    ప్రణీతో  వేదపాదస్తవస్సమ్పూర్ణః  ।
(ఇతి జైమినికృత -వేదపాదస్తోత్రం  సమ్పూర్ణమ్  ।)
శుభమ్ ॥

